
Situaziun generala: In current
dal vest fin nordvest maina aria
pli sitga vers il nord da las Alps.
Oz: Nord da las Alps, Grischun dal
nord e central: Surtratg, ma per
grondapart sitg.Durant il di pli su-
legliv. Enfin 21°. Sid da lasAlps
ed Engiadina: Per gronda
part sulegliv cun tempe-
raturas enturn 25°.
Prognosa: Al nord ven-
derdi per part sulegliv
cun eventualas precipitaziuns en
las muntognas vers saira. Sonda e
dumengia sulegliv e chaud. Glin-
desdi temporals e pli fraid. Al sid
venderdi sulegliv e chaud, la sai-
ra temporals. Sonda bell’aura e
chaud. Sonda e glindesdi tempo-
rals.

Pli e pli sulegliv e chaud

■

Ils lais
èn s’emplenids

(lq) Ils lais da fermada èn Svizra
èn emplenids en media per 65,4
pertschient. Il pli fitg èn s’emple-
nids ils lais grischuns e quai per
83,3 pertschient. Uschia è il livel
d’aua en ils lais artifizials per ina
buna part pli auts che dal medem
temp avant in onn.

Peter Müller
è sentenzià

(lq) L’anteriur star da skis Peter
Müller ha stuì sa preschentar
avant dretgira pervi dad in cas da
bancrut cun immobiglias. El è
vegnì sentenzià pervi da dischur-
den economic tar in chasti dad
8000 francs ed ina multa cundi-
ziunada sin dus onns.

(lq) Tgi che baiva bugen suc da
maila na sto betg pajar dapli il
proxim temp. L’arsira da pume-
ra en las culturas da puma da la
Svizra tudestga na vegn betg ad
avair effects considerabels en
las bursas dals consuments.
Sco Paul Kundert, il manader da
la fatschenta Thurella, ha declerà
ier èsi anc memia baud per far in-
dicaziuns exactas pertutgant il

quantum da la racolta da maila
indigena. El na quintia dentant
betg che l’arsira da puma cha-
schunia ina gronda diminuiziun
da la racolta ch’il pretsch da mai-
la e da mailada daventia pli char.
Entant ha la regenza da la Turgo-
via exprimì il giavisch da lubir
l’utilisaziun controllada da l’anti-
bioticum Streptomycin per cum-
batter l’arsira.

Pretsch da maila stabil

L’arsira da puma n’ha nagin effect sin il pretsch da maila.

(lq) Il dumber da persunas pri-
vatas cun gronda facultad è
creschì l’onn passà per ra-
dund 10000. Quai mussa in
rapport da la banca Merill
Lynch. La Svizra na fa betg part
dal grond creschament da per-
sunas ritgas sin il mund: Sco
quai ch’ina studia mundiala da-
vart la facultad privata mussa è

il dumber da milliunaris s’aug-
mentà per 8,3 pertschient sin
9,5 milliuns persunas. Anc pli
ferm che la cumpart da persu-
nas ritgas è creschida la facultad
totala dals milliunaris da dol-
lars. L’onn 2006 han ins registrà
sin l’entir mund 94970 persu-
nas fitg ritgas cun dapli che 30
milliuns dollars.

94 970 fitg ritgs sin il mund

Plan da la citad da Cuira –
per uffants

La citad da Cuira ha edì in plan per scuvrir ils museums da quest lieu
■ (anr/grc) La citad da Cuira ed
ils trais museums chantunals,
numnadamain il Museum retic,
quel da la natira sco er il Mu-
seum d’art dal Grischun sut il
patrunadi dal departament d’e-
ducaziun, cultura e protecziun
da l’ambient presidià da cusse-
glier guvernativ Claudio Lardi e
in pèr scolars da Cuira han ier
preschentà quest plan creà
aposta per uffants e famiglias.
Cun agid dal «plan per uffants
per la citad da Cuira» è vegnì rea-
lisà in plan che maina sin moda e
maniera divertenta e termaglian-
ta tar ils trais museums chantu-
nals. I saja temp dad ir ina via no-
va or dals museums «antiquads e
plains pulvra», ha er il cusseglier
guvernativ Claudio Lardi fatg a
savair ier a chaschun da quella
orientaziun als meds da massa.
Quella ha entschavì en il Mu-
seum retic ed è vegnida guidada
da scolars primars. Il chalzer dal
cusseglier naziunal Claudio Lardi
«è in pau memia pitschen» per la
mesira dal pe che sa chatta vi da
la fatschada da la chasa-cumin da
Cuira, ha in scolar manegià du-
rant che el ed auters han guidà ils
trais directurs dals museums
chantunals ed ils pedagogs da
quels tras la citad da Cuira.

Eveniment unic
Il nov plan da citad per uffants
pussibilitescha ad uffants e fami-

glias da far daventar quella spas-
segiada in vair eveniment. Da
tuttas sorts infurmaziuns e le-
zias, tut en tut 20 posts, mainan
a l’effect final tar ils trais gronds
museums chantunals. «Pitsch-
nas fermadas e lezias d’observar
ed attracziuns chaschunan gia
che la via tar ils museums è in
viadi d’exploraziun», èsi vegnì
communitgà.
Il plan è illustrà confurm als

uffants ed è vegni concepì e reali-
sà da pedagogas e pedagogs da
museum, numnadamain da Flu-
rin Camenisch, Barbara Red-
mann, Sabina Studer e da Char-
lotte Schütt responsabla per il
marketing da cultura/PR.

Svegliar tschaffen
e mirveglias

Il plan da la citad da Cuira per uf-
fants duaja svegliar il tschaffen e
las mirveglias per giuvens visita-
ders da museum sco er per fami-
glias. Da quellas cun uffants tran-
ter tschintg e dudesch onns sco er
classas da scola u er gruppas da
vacanzas èn las gruppas en mira
da quest plan da citad per uffants.
Quel plan gratuit na sa drizza
betg mo a la populaziun indige-
na, mabain ha en il medem mu-
ment er muntada turistica. I sa
tractia d’in plan per far daventar
ina visita a la citad da Cuira at-
tractiva er per famiglias da la Bas-
sa e da las destinaziuns da vacan-

zas vischinas, èsi vegnì commu-
nitgà ier a Cuira. Ins po survegnir
quest plan da citad per uffants da-
vart dals museums grischuns tar
Tourist Info a la staziun a Cuira,
tar las uniuns da traffic sco er en
differents auters lieus.

20 posts, da l’Alexanderplatz
enfin il Museum da la natira
Dumondas sco: «Tge colur ha la
cabina da la pendiculara che mai-
na ord la citad da Cuira?», «Tge
chasa è la pli veglia da Cuira?»,
«Tge furma ha il battaporta da la
chasa da la regenza?». Cun res-
punder questas dumondas pon
uffants e creschids emprender ad
enconuscher la citad da Cuira.
Ultra da quai duain ils uffants er
dumbrar quantas plazzas da par-
car che sa chattan sper ilMuseum
da la natira u tadlar la ramur da
l’Ual-mulin daCuira che curra oz
per la gronda part sut la terra. Er
en ils trais museums chantunals
pon ins scuvrir chaussas extraor-
dinarias, anticas, raubas che ins
nun ha anc mai vesì, en mintga
edifizi sa chatta in lieu da scun-
trada cun gieus e lezias e da là or
entschaiva il viadi tras il museum,
uschia vegn il nov plan per la ci-
tad da Cuira descrit.

Uras d’avertura: Tut ils trais museums
èn averts dal mardi enfin dumengia da
las 10.00 enfin las 17.00. Glindesdi èn
quels serrads. Entrada libra per
uffants e giuvenils enfin 16 onns.

La mesira pe da Cuira en la Reichsgasse, là nua che commerziants dal sid e dal nord s’entupavan e mesiravan
rauba durant il temp medieval. FOTO G. R. CANTIENI

